
Autorzë woprôcovanjô2

MACIEJ BANDUR (MACÉJ BAŃDUR) je skandinavjista a jãzëkòvjadómc. Robji v Jin-
stituce Slavjistikji PAN. Zajimô sã pòdszëkbõ novëch brëkòvnjikóv mjészëznovëch 
jãzëkóv. Skùńcził sztudia na kjerënkú skandinavjistika na Gdúńskjim Wuniversitece, 
sztudérovôł jãzëkòvjadómstvò na Wuniversitece v Lejdze. Vespółrobjił z Varszavskjim 
Wuniversitetã a Wuniversitetã Hokkaido. Tłomôcz na kaszëbskji jãzëk ë szkólni ne 
jãzëka. Jakò gazétnjik vespółrobjił z Radiã Gdúńsk, béł téż szefredaktorã jinterneto-
véwo pórtalú „SKRA”.

MICHAŁ BILEWICZ je spòlevi a pòliticzni psichòlog. Robji na Vëdzélú Psichòlogijé 
VW (Varszavskjégò Wuniversitetú), gdze je za kjerovnjika Ceńtra Pòdszëkbóv vkół 
Wuprzedzenjóv. Szpecializëje sã v problematice psichòlogijé mjedzëgrëpòvëch rela-
cij ë psichòlogijé zgòdë. Dopjérze sã zajimô v pjerszi rédze pòdszëkbõ, jakô sã tikô 
njezgarë, grëpòvé pamjãce na pòkònfliktovëch terenach ë role pòczëcô persónové 
kòntrole v spòlevim fùnkcionérovanjim człovjeka. Béł za viceprzédnjika Pòlskjégò 
Ferejnú Spòlevé Psichòlogijé ë Kòmjitetú Psichòlogijé PAN, béł téż ve vładzach In-
ternational Society of Political Psychology. Je téż przédnjikã Programòvé Radzëznë 
fùndacëjé Fòrum Dialogù. V 2021 rokú béł laureatã nôdgrodë m. Nevitta Sanforda za 
pòdszëkbã tikajõcõ sã psichòlogijé pòlitikji.

HELENA DUĆ-FAJFER, dr hab., prof. JW (Jagelońskji Wuniversitet), je lëteraturovja-
dómcka, lemkòvjadómcka, historiczka kùńsztú, redaktorka a pòetka. Je za kjerovnjicã 
Katédrë Rúskjégò Lëteraturovjadómstva v Jinstituce Pòrénkòvòsłovjańskjé Fjilologijé 
Jagelońskjégò Wuniversitetú. Bëła załóżckõ kjerënkù/szpecialnosce rúskô fjilologijô 
z rusińskò-lemkòvskjim jãzëkã na Pedagogicznim Wuniversitece v Krakòvje, gdze 

2  V ti sekcëji më przedstôvjómë pòstacëje autoróv vedle alfabétú. Pòstãpnosc autoróv na titlovi stôrnje 
pùblikacëjé woddôvô jejich propòrcionalni vkłôd v woprôcovanjé ë przërëchtovanjé głóvnëch rozdzélóv 
ë témjiznovëch kapsul pùblikacëjé.

wuczëła jãzëka, kùlturë a lemkòvskjé lëteraturë. V latach 2005-2014 reprezeńtova 
Lemkóv v Pòspólni Kòmjisëji Rzõdú a Nôrodnëch ë Etnjicznëch mjészëznóv. Jejé nôwu-
kòvé zajinteresovanja to: lëteratura a etnjicznosc, lëteratura etnjicznëch mjészëznóv, 
mjészëznové diskùrse, mjedzëkùlturné relacëje, antropòlogijô lëteraturë, revjitalizacëjô 
zagrożonëch kùltur a jãzëkóv.

BARTŁOMIEJ CHROMIK. Pòchôdô z Kãt. Je adiunkt na Vëdzélú „Artes Liberales” Var-
szavskjégò Wuniversitetú ë robji v Ceńtrze Zaangażovónëch Pòdszëkbóv Kùlturné Ci-
głosce. Je absolveńtã Jinstitutú Etnologijé a Kùlturné Antropòlogijé VW (Varszavskjégò 
Wuniversitetú) ë Głóvné Szkòłë Hańdlové na kjerënkú Vjeloscevé metodë v ekònomjiji 
ë jinfòrmacijné sistemë. Zajimô sã pòdszëkòvanjim ë revjitalizacëjõ jãzëka wymysiöeryś. 
Wod kjilenôsce lat provadzi terenové pòdszëkbë v wukrajińskjich Karpatach.

SZYMON GRUDA je fjilolog ë kùlturovjadómc. Robji v Ceńtrze Zaangażovónëch Pòd-
szëkbóv Kùlturné Cigłosce na Vëdzélú „Artes Liberales” Varszavskjégò Wuniversitetú. 
Zajimô sã problematikõ jãzëkòvégò a kùlturnégò kòntaktú v kòlonjalnim a dzisdnjovim 
Meksikú. V roce 2018 wobronjił z vëprzédnjenjim dochtorskõ prôcõ pt. Language and 
Culture Contact Phenomena in the Ayer Vocabulario Trilingüe pjisónõ v co-tutelle mjedzë 
Vëdzélã „Artes Liberales” ë Fjilologicznim Vëdzélã Wuniversitetú v Sevilli; rëchlé skùń-
cził pòlskõ fjilologijõ (szpecialnosc lëteraturovjadómczo-jãzëkòvjadómczô) na Vëdzélú 
Pòlonistikji VW (Varszavskjégò Wuniversitetú).

ARTUR JABŁOŃSKI (ARTÚR JABLONSKJI) je kaszëbskji aktivjista, samòrzõdóvc, ga-
zétnjik, pjisôrz, szkólni ë pòdszëkôcz jãzëka ë samòjidentifjikacëjé Kaszëbóv. Vespół-
załóżca radia Radio Kaszëbë ë załóżca dvajãzëkòvé privatné grúńtovné szkòłë Naja 
Szkòła. Skùńcził historëjõ na Gdúńskjim Wuniversitece, doktorizovôł sã z jãzëkòvja-
dómstva na Szlõskjim Wuniversitece, robji jakò asisteńt na Vëdzélú „Artes Liberales” 
Varszavskjégò Wuniversitetú.

TYMOTEUSZ KRÓL (TIÖMA FUM DÖKTER) je Vëlemòvjón, etnolog, absolveńt 
mésterskjich sztudióv na Vëdzélú „Artes Liberales” Varszavskjégò Wuniversitetú, dok-
torańt v Jinstituce Slavjistikji PAN, aktivjista v spravje revjitalizacëjé vëlemòvskjégò, 
pòdszëkôcz kùlturë ë historëjé Vëlemòjc ë nôleżnjik ferejnú „Wilamowianie”. Vespół-
robji z Ceńtrã Zaangażovónëch Pòdszëkbóv Kùlturné Cigłosce. Na Vëdzélú „Artes Li-
berales” provadzi zajmë dedikòvóné Vëlemòjcóm, v tim wuczbã vëlemòjskjégò jãzëka.

JUSTYNA MAJERSKA-SZNAJDER (JÜŚJA FUM BIÖETUŁ) je vëlemòjskô aktivjist-
ka, kùlturnô dzejôrka ë przédnjiczka Ferejnú „Wilamowianie”. Skùńczëła Etnologijõ 
ë Kùlturnõ Antropòlogijõ, a téż Gòspòdarzenjé Kùlturõ na Jagelońskjim Wuniversite-
ce. Dopjérze kùńczi doktoranckjé sztudia na Vëdzélú „Artes Liberales” Varszavskjégò 

Wuniversitetú. Jé prôcô je dedikòvónô pòdszëkbóm vpłëvù kùlturné revjitalizacëjé na 
dobrostón Vëlemòvjón.

NATALIA MAŁECKA-NOWAK je lemkòvskô aktivjistka. Skùńczëła Mjedzëvëdzélovõ 
Szkòłã Bjomediczné Jinżinérëjé na Górnjiczo-Hëtnjiczi Akademjiji v Krakòvje ë editorstvò 
na Vëdzélú Pòlonistikji na Jagelońskjim Wuniversitece. Wod 2014 rokù je sparłãczonô 
z ferejnã „Ruska Bursa” v Gòrlëcach, wod 2020 v fùnkcëji przédnjice zarzõdú. Vespół-
tvòrzi rúsińskjé média, v pjerszi rédze LEM.fm − to pjerszé lemkòvskjé radio ë jinfòrma-
cijni pórtal www.lem.fm; pùblikùje téż m.dr. V gazéce „Besida” ë „NN InfoRusyn”. Słëchô 
redakcëji kòntekstovégò znormativjizovónégò słovarza lemkòvskjégò jãzëka.

JOANNA MARYNIAK robji v Ceńtrze Zaangażovónëch Pòdszëkbóv Kùlturné Cigło-
sce na Vëdzélú „Artes Liberales” Varszavskjégò Wuniversitetú. Zajimô sã témjiznõ 
revjitalizacëjé mjészëznovëch jãzëkóv v Pòlsce ë za grańcõ.

ANNA MAŚLANA je absolveńtka doktoranckjich sztudióv na Fjilologicznim Vë-
dzélú Jagelońskjégò Wuniversitetú v Krakòvje, lemkòvjadómckõ ë pòdszëkôczkõ 
lemkòvskjégò jãzëka. Robji jakò redaktorka lemkòvskjégò LEM.fm ë jegò jinfòrmacijné-
gò pórtalú, a téż jakò tłomôczka, kòrektorka, redaktorka, autorka lemkòvskòjãzëkòvëch 
pùblikacij. Vespółrobji z lemkòvskjimi ë mjészëznovëmi worganizacëjami v Pòlsce ë za  
grańcõ, pòdszëkbòvëmi wostrzódkami zajimajõcëmi sã mjészëznovõ problematikõ  
(m.dr. Z Ceńtrã Zaangażovónëch Pòdszëkbóv Kùlturné Cigłosce na Vëdzélú „Artes 
Liberales” Varszavskjégò Wuniversitetú) ë Ceńtralnõ Egzômjinacijnõ Kòmjisëjõ.

MARIA MIRUCKA je doktorańtka v Ceńtrze Pòdszëkbë Wuprzedzenjóv na Vëdzélú 
Psichòlogijé Varszavskjégò Wuniversitetú. V svòji wuczałi robòce sã zajimô relacëjami 
lëdzi z jejich môlã zamjeszkanjô, pòlégajõcëch na emòcionalnim zdrzészenjim ë per-
cepcëji môla jakò vłôsnosce. Pòdszúkô téż vpłëvë nëch relacij na nastavjenjé procëm 
jimigrańtóv.

JUSTYNA OLKO robji na Vëdzélú „Artes Liberales” Varszavskjégò Wuniversitetú, 
gdze kjerëje Ceńtrã Zaangażovónëch Pòdszëkbóv Kùlturné Cigłosce. Zajimô sã pòd-
szúkòvanjim historëjé, kùlturë a jãzëka Jindiôkóv Nahua, problematikõ mjészëznovëch 
jãzëkóv, jãzëkòvò-kùlturnõ rozmajitoscõ, traumatizacëjõ ë spravczoscõ rodnëch karen 
ë vjelejãzëkòvòscõ. Je zaangażovónô v revjitalizacëjõ zagrożonëch vëmjarcim jãzëkóv 
etnjicznëch mjészëznóv. Dva raze mô dostóné grant Europejskjé Radzëznë ds. Nôwu-
kòvëch Pòdszëkóv. V 2020 bëła laureatkõ kònkùrsú Falling Walls, v kategòrëji hu-
manisticznëch ë spòlevëch nôwuk za „tłëczenjé mùróv mjizë akademjijõ ë lokalnëmi 
spòlami v mjono jãzëkòvé rozmajitosce. V 2013 rokú bëła vëprzédnjonô Kavalrijskjim 
Krziżã Wodrodë Pòlskji ë dostała Burgen Fellowship Academia Europaea.

RAFAŁ RZEPKA – Ślůnzok, katovjiczón, aktivjista ë kùlturalni animatór, wod 2014 rokù 
je dërch zaangażovóni v dzejanja dlô wochronë szlõskjé javernotë ë jejé pravnégò wu-
znanjô przez Pòlskõ Repùblikã. Vespółzałóżca ë viceprzédnjik Demòkraticzné Wunjijé 
Szlõskjich Rejonalëstóv – ferejnú, jakji worganizérëje kòżdoroczné Diktando Szlõskjégò 
Jãzëka ë  je wodpòvjedzalni za vprovadzenjé zajmóv z rejonalné edukacëjé v rëbnjickjich 
szkòłach. Vespółzałóżca kòlektivù „Uotwarty Ślůnsk”, jakji promùje jinkluzivni wobrôz 
Szlõska ë pòdsztëcovùje ekòlogiczné témë ë prava wosób LGBT. Vespółjiniciatór pjer-
szé v pòwojnni historëji Szlõska samòrzõdové przedvelacijné debatë czësto v szlõskjim 
jãzëkú. Wod 2019 rokù sã zajimô mònitorovanjim przejavóv diskrimjinacëjé Szlõzôkóv 
v pùblicznim rëmje. Varkòvno sã zajimô rekrutacëjõ ë rozvjicim persónovégò szosú.

MAGDALENA SKRODZKA je absolveńtka Vëdzélú Psichòlogijé Varszavskjégò Wu-
niversitetú. Titel doktora dostała dzãka pòdszëkóm tikajõcim sã psichòspòlevëch 
kònsekvencij ë mòderatoróv historiczné traumë. Jinteresëje sã problematikõ spòlevé 
javernotë v procesú traumatizacëjé vëchôdajõcé ze słëchanjégò grëpje, ôrtóv zdrzenjô 
na vjiktimjizacëjõ grëpë ë psichòspòlevëch trúdnosci, co z tëmi sã mjerzõ mjészëznové 
a jimjigranckjé grëpë. Dzisôdnja robji na University of Limerick.

BARTŁŮMJEJ WANOT – Szlõzôk, skùńcził Jinstitut Fjilozofjijé Szlõskjégò Wuniversi-
tetú. Robji jakò kòrektór, nódto pjisze, przekłôdô na szlõskji jãzëk pòezëjõ, fascinérë-
je sã jinszëmi słovjańskjimi jãzëkami, v tim mjészëznovëmi. Vnetka wod dzectva je 
zaangażovóni v szlõskji aktivjism, je załóżcõ kòlektivù Uotwarty Ślůnsk, jakji promùje 
deje tolerancëjé ë rozmajitosce. Vespółworganizatór pjerszich v historëji nôwukòvëch 
kònferencij ë przedvelacijnëch debat pò-szlõskú. Trzë raze mô dobëté v Diktandze 
Szlõskjégò Jãzëka, je laureatã kònkùrsú „Blog Roku 2009”.

MICHAŁ WYPYCH je doktorańtã v Ceńtrze Pòdszëkbë Wuprzedzenjóv na Vëdzélú 
Psichòlogijé Varszavskjégò Wuniversitetú. Skùńcził sztudia z psichòlogijé ë fjilozofjijé 
na Varszavskjim Wuniversitece. Zajimô sã pòdszëkbõ v wobrëmjim psichòlogijé mje-
dzëgrëpòvëch relacij, jãzëka ë emòcij. Wosoblëvje pòdszúkô efektë kòntaktú z jãzëkã 
njezgarë ë dlô mjészëznovëch, ë vjikszoscovëch karen. Zajimô sã téż pòdszëkòvanjim 
role njezgarë ë schadenfreude v mjedzëgrëpòvëch relacëjach ë efektami dbë ë lëkù wo 
vłôsnõ grëpã na zaangażovanjé dlô vłôsné grëpë ë mjedzëgrëpòvé nastavjenja.

KATARZYNA ZALESKA je kùlturnõ antropòlożkõ. Skùńczëła sztudia na kjerënkú 
Etnologijô ë Kùlturnô Antropòlogijô na Jagelońskjim Wuniversitece ë pòdiplomòvé 
sztudia na kjerënkú Pedagògiczné przërëchtovanjé v Humanisticzno–Ekònomjiczni 
Akademjiji v Łodzi. Robji jakò szkólnô anjelskjégò jãzëka v grúńtovni szkòle v Krakòvje. 
Zajimô sã pòpùlarizacëjõ kùlturné antropòlogijé kòl dzeci ë młodëch. Wod 2012 r. je 
volontariuszkõ przë revjitalizacijnëch projektach tikajõcëch sã vëlemòjskjégò jãzëka 
worganizovónëch wod Ferejnú „Wilamowice”.

